
ਵਰਤਣ ਦਾ ਤਰੀਕਾ

ਤੁਹਾਡਾ ਪੋਰਟੇਬਲ ਅਲਟਰਾਸੋਨਿਕ
ਨੈਬੂਲਾਈਜ਼ਰ, ਕਦਮ-ਦਰ-ਕਦਮ।
ਜੇਬ ਵਿੱਚ ਆਉਣ ਵਾਲਾ, ਚਾਰਜ ਹੋਣ ਵਾਲਾ ਨੈਬੂਲਾਈਜ਼ਰ। ਇਹ ਤਰਲ ਦਵਾਈ ਨੂੰ  ਬਰੀਕ ਧੁੰਦ ਵਿੱਚ
ਬਦਲਦਾ ਹੈ। ਤੁਸੀਂ  ਇਹ ਧੁੰਦ ਮਾਸਕ ਜਾਂ ਮਾਊਥਪੀਸ ਰਾਹੀਂ  ਸਾਹ ਨਾਲ ਅੰਦਰ ਲੈਂਦੇ ਹੋ। ਇਹ ਬੱਚਿਆਂ ਵਾਲੇ
ਮਾਡਲ ਅਤੇ ਵੱਡਿਆਂ ਵਾਲੇ  ਮਾਡਲ ਵਿੱਚ ਆਉਂਦਾ ਹੈ। ਦੋਵੇਂ ਥੋੜ੍ਹੇ ਵੱਖਰੇ ਢੰਗ ਨਾਲ ਚੱਲਦੇ ਹਨ, ਇਸ ਲਈ
ਹੇਠਾਂ ਆਪਣਾ ਮਾਡਲ ਚੁਣੋ।

ਕੋਈ ਸਵਾਲ ਹੈ? ਸੋਮਵਾਰ ਤੋਂ ਸ਼ੁੱਕਰਵਾਰ, ਸਵੇਰੇ 9 ਵਜੇ ਤੋਂ ਸ਼ਾਮ 5 ਵਜੇ ਤੱਕ (ਨਿਊਯਾਰਕ ਸਮਾਂ), (718)
351-3045 ’ਤੇ ਫ਼ੋਨ ਕਰੋ ਜੀ।

ਹੁਣੇ ਸਾਹ ਲੈਣ ਵਿੱਚ ਤਕਲੀਫ਼ ਹੈ? 911 ’ਤੇ ਫ਼ੋਨ ਕਰੋ। ਜੇ ਸਾਹ ਲੈਣਾ ਬਹੁਤ ਔਖਾ ਹੋਵੇ, ਜੇ ਤੁਸੀਂ  ਜਾਂ ਤੁਹਾਡਾ ਬੱਚਾ ਪੂਰੇ ਵਾਕ ਨਹੀਂ  ਬੋਲ ਸਕਦੇ, ਜਾਂ ਜੇ ਬੁੱਲ੍ਹ  ਜਾਂ ਨਹੁੰ
ਨੀਲੇ  ਜਾਂ ਸਲੇਟੀ ਦਿਸਣ, ਤਾਂ 911 ’ਤੇ ਫ਼ੋਨ ਕਰੋ। ਇਲਾਜ ਪੂਰਾ ਹੋਣ ਦੀ ਉਡੀਕ ਨਾ ਕਰੋ।

ਪਹਿਲਾਂ ਦੇਖੋ

ਇਸ ਨੂੰ  ਜੋੜਦੇ ਅਤੇ ਚੱਲਦੇ ਦੇਖੋ।
ਵੀਡੀਓ ਵਿੱਚ ਪੋਰਟੇਬਲ ਨੈਬੂਲਾਈਜ਼ਰ ਨੂੰ  ਸ਼ੁਰੂ ਤੋਂ ਅਖ਼ੀਰ ਤੱਕ ਦਿਖਾਇਆ ਗਿਆ ਹੈ। ਹਰ ਕਦਮ ਹੇਠਾਂ ਲਿਖਿਆ ਵੀ ਹੋਇਆ ਹੈ। ਤੁਸੀਂ  ਇਸ ਦੀ ਕਾਪੀ ਆਪਣੇ ਫ਼ੋਨ ’ਤੇ
ਰੱਖ ਸਕਦੇ ਹੋ ਜਾਂ ਪ੍ਰਿੰਟ ਕਰ ਸਕਦੇ ਹੋ।

ਵੀਡੀਓ ਅੰਗਰੇਜ਼ੀ ਵਿੱਚ ਹੈ।

ਵੀਡੀਓ: https://www.youtube.com/watch?v=QypMcxyrtig

ਡੱਬੇ ਵਿੱਚ ਕੀ ਹੈ

ਦੇਖੋ ਕਿ ਤੁਹਾਡੇ ਕੋਲ ਸਭ ਕੁਝ ਹੈ।

ਬੱਚਿਆਂ ਵਾਲੇ  ਮਾਡਲ ਦਾ
ਡੱਬਾ।

ਵੱਡਿਆਂ ਵਾਲੇ  ਮਾਡਲ ਦਾ
ਡੱਬਾ।

ਬੱਚਿਆਂ ਵਾਲੇ  ਡੱਬੇ ਦਾ ਪਾਸਾ: ਵੱਡਿਆਂ ਵਾਲਾ ਮਾਸਕ, ਬੱਚਿਆਂ
ਵਾਲਾ ਮਾਸਕ ਅਤੇ ਮਾਊਥਪੀਸ।

ਨੈਬੂਲਾਈਜ਼ਰ, ਇਸ ਦੇ ਦਵਾਈ ਵਾਲੇ  ਕੱਪ ਅਤੇ ਧੁੰਦ ਦੇ ਨਿਕਾਸ ਨੂੰ  ਢਕਣ ਵਾਲੀ ਕੈਪ
ਸਮੇਤ

ਵੱਡਿਆਂ ਵਾਲਾ ਮਾਸਕ (ਵੱਡਾ)

ਬੱਚਿਆਂ ਵਾਲਾ ਮਾਸਕ (ਛੋਟਾ)

ਮਾਊਥਪੀਸ

ਚਾਰਜ ਕਰਨ ਵਾਲੀ USB ਤਾਰ (USB-A ਤੋਂ USB-C)

ਹਦਾਇਤਾਂ ਵਾਲੀ ਕਿਤਾਬ (ਮੈਨੂਅਲ)

tel:7183513045
tel:7183513045


ਕਦਮ-ਦਰ-ਕਦਮ

ਬੱਚਿਆਂ ਵਾਲਾ ਮਾਡਲ
ਨੀਲਾ, ਹਰਾ, ਸੰਤਰੀ ਜਾਂ ਚਿੱਟਾ, ਕਾਰਟੂਨ ਵਾਲੇ  ਚਿਹਰੇ ਨਾਲ। ਸੰਤਰੀ ਚੁੰਝ ਚਾਲੂ /ਬੰਦ ਬਟਨ ਹੈ।

ਪੁਰਜ਼ਿਆਂ ਨੂੰ  ਜਾਣੋ

ਚਾਰਜ ਕਰਨਾ

01 ਤਾਰ ਲਗਾਓ
ਤਾਰ ਦਾ USB-C ਵਾਲਾ ਸਿਰਾ ਪਿੱਛੇ ਵਾਲੇ  ਚਾਰਜਿੰਗ ਪੋਰਟ ਵਿੱਚ
ਲਗਾਓ। USB-A ਵਾਲਾ ਸਿਰਾ ਕੰਧ ਵਾਲੇ  USB ਅਡੈਪਟਰ ਜਾਂ
ਕੰਪਿਊਟਰ ਵਿੱਚ ਲਗਾਓ।

02 ਲਾਈਟ ਦੇਖੋ
ਚਾਰਜ ਹੁੰਦੇ ਸਮੇਂ ਲਾਈਟ ਪੀਲੀ ਰਹਿੰਦੀ ਹੈ। ਬੈਟਰੀ ਪੂਰੀ ਭਰਨ ’ਤੇ ਇਹ
ਹਰੀ ਹੋ ਜਾਂਦੀ ਹੈ।

03 ਆਪਣੀ ਬੈਟਰੀ ਬਾਰੇ ਜਾਣੋ
15 ਮਿੰਟ ਚਾਰਜ ਕਰਨ ਨਾਲ ਦੋ ਘੰਟਿਆਂ ਤੱਕ ਵਰਤੋਂ ਹੋ ਜਾਂਦੀ ਹੈ। ਜੇ
ਨੈਬੂਲਾਈਜ਼ਰ ਕੁਝ ਸਮੇਂ ਲਈ ਸਾਂਭ ਕੇ ਰੱਖਿਆ ਹੈ, ਤਾਂ ਬੈਟਰੀ ਠੀਕ
ਰੱਖਣ ਲਈ ਇਸ ਨੂੰ  ਘੱਟੋ-ਘੱਟ ਹਰ ਦੋ ਮਹੀਨਿਆਂ ਬਾਅਦ ਚਾਰਜ ਕਰੋ।

ਹਰ ਇਲਾਜ

01 ਤਿਆਰੀ ਕਰੋ
ਆਪਣੇ ਹੱਥ ਧੋਵੋ। ਪੱਕਾ ਕਰੋ ਕਿ ਕੱਪ, ਮਾਸਕ ਅਤੇ ਮਾਊਥਪੀਸ ਸਾਫ਼
ਅਤੇ ਸੁੱਕੇ ਹਨ। ਸਿੱਧੇ ਹੋ ਕੇ ਬੈਠੋ।

02 ਕੱਪ ਭਰੋ
ਢੱਕਣ ਖੋਲ੍ਹੋ  ਅਤੇ ਤੁਹਾਡੇ ਡਾਕਟਰ ਵੱਲੋਂ  ਲਿਖੀ ਦਵਾਈ ਪਾਓ। 10
ਮਿਲੀਲੀਟਰ ਤੋਂ ਵੱਧ ਨਾ ਭਰੋ। ਢੱਕਣ ਨੂੰ  ਦਬਾ ਕੇ ਬੰਦ ਕਰੋ, ਜਦੋਂ ਤੱਕ
ਕਲਿੱਕ ਦੀ ਆਵਾਜ਼ ਨਾ ਆਵੇ।

03 ਮਾਸਕ ਜਾਂ ਮਾਊਥਪੀਸ ਲਗਾਓ
ਅੱਗਿਓਂ  ਕੈਪ ਉਤਾਰੋ। ਮਾਸਕ ਜਾਂ ਮਾਊਥਪੀਸ ਨੂੰ  ਗੋਲ ਨਿਕਾਸ ਉੱਤੇ
ਦਬਾ ਕੇ ਲਗਾਓ। ਬਹੁਤ ਛੋਟੇ ਬੱਚਿਆਂ ਅਤੇ ਬੱਚਿਆਂ ਲਈ ਅਜਿਹਾ
ਮਾਸਕ ਵਰਤੋ ਜੋ ਨੱ ਕ ਅਤੇ ਮੂੰਹ ਦੋਵਾਂ ਨੂੰ  ਢਕੇ।

04 ਚਾਲੂ  ਕਰੋ ਅਤੇ ਸਪੀਡ ਚੁਣੋ
ਚਾਲੂ /ਬੰਦ ਬਟਨ ਦਬਾਓ। ਤੇਜ਼, ਦਰਮਿਆਨੀ ਅਤੇ ਹਲਕੀ ਸਪੀਡ ਵਿੱਚ
ਬਦਲਣ ਲਈ ਇਸ ਨੂੰ  ਦੁਬਾਰਾ ਦਬਾਓ। ਲਗਾਤਾਰ ਧੁੰਦ ਅਤੇ ਨੀਲੀ
ਲਾਈਟ ਦਾ ਮਤਲਬ ਹੈ ਕਿ ਇਹ ਕੰਮ ਕਰ ਰਿਹਾ ਹੈ।

05 ਆਮ ਵਾਂਗ ਸਾਹ ਲਓ
ਨੈਬੂਲਾਈਜ਼ਰ ਨੂੰ  ਸਿੱਧਾ ਖੜ੍ਹਾ ਫੜੋ। ਮਾਊਥਪੀਸ ਦੇ ਦੁਆਲੇ  ਬੁੱਲ੍ਹ  ਬੰਦ
ਕਰੋ, ਜਾਂ ਮਾਸਕ ਨੂੰ  ਨੱ ਕ ਅਤੇ ਮੂੰਹ ਉੱਤੇ ਚੰਗੀ ਤਰ੍ਹਾਂ ਲਗਾਓ। ਹੌਲੀ-ਹੌਲੀ
ਅਤੇ ਆਮ ਵਾਂਗ ਸਾਹ ਲਓ।

06 ਪੂਰਾ ਸਮਾਂ ਦਿਓ
5 ਮਿਲੀਲੀਟਰ ਦੀ ਖ਼ੁਰਾਕ ਨੂੰ  ਤੇਜ਼ ਸਪੀਡ ’ਤੇ ਲਗਭਗ 15 ਮਿੰਟ,
ਦਰਮਿਆਨੀ ’ਤੇ 20 ਮਿੰਟ, ਜਾਂ ਹਲਕੀ ’ਤੇ 30 ਮਿੰਟ ਲੱਗਦੇ ਹਨ। ਇਹ
20 ਮਿੰਟ ਬਾਅਦ ਆਪਣੇ-ਆਪ ਬੰਦ ਹੋ ਜਾਂਦਾ ਹੈ। ਜੇ ਦਵਾਈ ਬਚੀ ਹੋਵੇ,
ਤਾਂ ਜਾਰੀ ਰੱਖਣ ਲਈ ਬਟਨ ਦਬਾਓ।

ਦਵਾਈ ਵਾਲਾ ਕੱਪ, ਉੱਪਰ ਵੱਲ ਖੁੱਲ੍ਹ ਣ ਵਾਲੇ  ਢੱਕਣ ਨਾਲ; ਇਸ ਵਿੱਚ 10
ਮਿਲੀਲੀਟਰ ਤੱਕ ਆਉਂਦਾ ਹੈ

1 ਅੱਗੇ ਧੁੰਦ ਦਾ ਨਿਕਾਸ, ਜਿੱਥੇ ਮਾਸਕ ਜਾਂ ਮਾਊਥਪੀਸ ਲੱਗਦਾ ਹੈ; ਜਦੋਂ ਵਰਤੋਂ
ਵਿੱਚ ਨਾ ਹੋਵੇ, ਕੈਪ ਇਸ ਨੂੰ  ਢਕ ਕੇ ਰੱਖਦੀ ਹੈ

2

ਚਾਲੂ /ਬੰਦ ਬਟਨ: ਅੱਗੇ ਵਾਲੀ ਸੰਤਰੀ ਚੁੰਝ3 ਅੱਗੇ ਵਾਲੀ ਲਾਈਟ: ਚਾਰਜ ਹੋਣ, ਸਫ਼ਾਈ ਵਾਲੇ  ਚੱਕਰ, ਅਤੇ ਮਸ਼ੀਨ ਦੇ ਚੱਲਣ
ਬਾਰੇ ਦੱਸਦੀ ਹੈ

4

ਪਿੱਛੇ ਰਿਲੀਜ਼ ਬਟਨ (ਛੁਡਾਉਣ ਵਾਲਾ ਬਟਨ), ਕੱਪ ਉਤਾਰਨ ਲਈ5 ਪਿੱਛੇ ਚਾਰਜ ਕਰਨ ਵਾਲਾ USB-C ਪੋਰਟ6



07 ਖ਼ਤਮ ਕਰੋ
ਜਦੋਂ ਆਵਾਜ਼ ਬਦਲ ਜਾਵੇ, ਜਾਂ ਕੱਪ ਖ਼ਾਲੀ ਹੋਣ ਕਰਕੇ ਇਹ ਬੰਦ ਹੋ ਜਾਵੇ,
ਤਾਂ ਰੁਕ ਜਾਓ। ਕੱਪ ਵਿੱਚ ਕੁਝ ਬੂੰਦਾਂ ਬਚ ਜਾਣੀਆਂ ਆਮ ਗੱਲ ਹੈ।

ਬੱਚੇ ਨੂੰ  ਇਲਾਜ ਦੇਣਾ
ਪੂਰਾ ਸਮਾਂ ਮਾਸਕ ਨੂੰ  ਚਿਹਰੇ ਨਾਲ ਚੰਗੀ ਤਰ੍ਹਾਂ ਲਾ ਕੇ ਰੱਖੋ। ਜੇ ਮਾਸਕ ਚਿਹਰੇ ਤੋਂ ਥੋੜ੍ਹਾ ਜਿਹਾ ਵੀ ਦੂਰ ਹੋਵੇ, ਤਾਂ ਬਹੁਤ ਸਾਰੀ ਦਵਾਈ ਫੇਫੜਿਆਂ ਤੱਕ ਪਹੁੰਚਣ ਤੋਂ ਪਹਿਲਾਂ ਹੀ
ਬਾਹਰ ਨਿਕਲ ਜਾਂਦੀ ਹੈ। ਰੋਂਦਾ ਬੱਚਾ ਵੀ ਘੱਟ ਦਵਾਈ ਅੰਦਰ ਲੈਂਦਾ ਹੈ। ਇਸ ਲਈ ਸ਼ਾਂਤ ਸਮਾਂ, ਬੱਚੇ ਦਾ ਮਨਪਸੰਦ ਸ਼ੋਅ, ਜਾਂ ਕੋਈ ਕਿਤਾਬ ਸੱਚਮੁੱਚ ਬਹੁਤ ਮਦਦ ਕਰਦੇ ਹਨ।

ਸੁਝਾਅ
ਪੂਰਾ ਸਮਾਂ ਇਸ ਨੂੰ  ਸਿੱਧਾ ਖੜ੍ਹਾ ਰੱਖੋ, ਤਾਂ ਜੋ ਦਵਾਈ ਧੁੰਦ ਵਾਲੀ ਪਲੇਟ ਉੱਤੇ ਰਹੇ।

ਸਿਰਫ਼ ਤੁਹਾਡੇ ਡਾਕਟਰ ਵੱਲੋਂ  ਲਿਖੀ ਤਰਲ ਦਵਾਈ ਜਾਂ ਸੇਲਾਈਨ ਹੀ ਵਰਤੋ। ਕਦੇ ਵੀ ਸਾਦਾ ਪਾਣੀ, ਤੇਲ, ਦੁੱਧ ਜਾਂ ਗਾੜ੍ਹੇ ਤਰਲ ਨਾ ਪਾਓ।

ਬੱਚੇ ਇਸ ਨੂੰ  ਸਿਰਫ਼ ਕਿਸੇ ਵੱਡੇ ਦੀ ਨਿਗਰਾਨੀ ਹੇਠ ਹੀ ਵਰਤਣ। ਬੱਚੇ ਨੂੰ  ਕਦੇ ਵੀ ਇਸ ਨਾਲ ਇਕੱਲਾ ਨਾ ਛੱਡੋ।

ਸਫ਼ਾਈ, ਹਰ ਇਲਾਜ ਤੋਂ ਬਾਅਦ

01 ਕੱਪ ਖ਼ਾਲੀ ਕਰੋ
ਕੱਪ ਵਿੱਚ ਬਚੀ ਦਵਾਈ ਡੋਲ੍ਹ  ਦਿਓ।

02 ਲੋੜ ਪੈਣ ’ਤੇ ਕੱਪ ਉਤਾਰੋ
ਪਿੱਛੇ ਵਾਲਾ ਰਿਲੀਜ਼ ਬਟਨ ਦਬਾਓ ਅਤੇ ਕੱਪ ਨੂੰ  ਅੱਗੇ ਵੱਲ ਧੱਕ ਕੇ
ਖਿਸਕਾਓ ਅਤੇ ਉਤਾਰ ਲਓ। ਵਾਪਸ ਲਗਾਉਣ ਲਈ ਇਸ ਨੂੰ  ਉਦੋਂ ਤੱਕ
ਧੱਕੋ, ਜਦੋਂ ਤੱਕ ਕਲਿੱਕ ਦੀ ਆਵਾਜ਼ ਨਾ ਆਵੇ।

03 ਮਾਸਕ ਅਤੇ ਮਾਊਥਪੀਸ ਸਾਫ਼ ਕਰੋ
ਇਨ੍ਹਾਂ ਨੂੰ  ਉਤਾਰੋ। ਫਿਰ ਕੀਟਾਣੂ-ਮੁਕਤ ਕਰਨ ਲਈ ਇਨ੍ਹਾਂ ਨੂੰ  ਮੈਡੀਕਲ
ਅਲਕੋਹਲ ਵਾਈਪ ਨਾਲ ਪੂੰਝੋ, ਜਾਂ ਭਿਉਂ  ਕੇ ਰੱਖੋ। ਕੋਸੇ ਪਾਣੀ ਹੇਠ
ਖੰਗਾਲੋ  ਅਤੇ ਹਵਾ ਵਿੱਚ ਸੁੱਕਣ ਦਿਓ।

04 ਆਪਣੇ-ਆਪ ਸਫ਼ਾਈ ਵਾਲਾ ਚੱਕਰ ਚਲਾਓ
ਕੱਪ ਵਿੱਚ ਲਗਭਗ 6 ਮਿਲੀਲੀਟਰ ਸਾਫ਼ ਪਾਣੀ ਪਾਓ ਅਤੇ ਢੱਕਣ ਬੰਦ
ਕਰੋ। ਚਾਲੂ /ਬੰਦ ਬਟਨ ਨੂੰ  ਲਗਭਗ 5 ਸਕਿੰਟ ਦਬਾ ਕੇ ਰੱਖੋ। ਸਫ਼ਾਈ
ਦੌਰਾਨ ਲਾਈਟ ਹਰੀ ਅਤੇ ਲਾਲ ਜਗਦੀ-ਬੁਝਦੀ ਹੈ। ਇਹ ਧੁੰਦ ਸਾਹ
ਰਾਹੀਂ  ਅੰਦਰ ਨਾ ਲਓ।

05 ਪੂੰਝੋ ਅਤੇ ਸਾਂਭ ਕੇ ਰੱਖੋ
ਬਾਹਰਲੇ  ਪਾਸੇ ਨੂੰ  ਨਰਮ, ਸੁੱਕੇ, ਸਾਫ਼ ਤੌਲੀਏ ਨਾਲ ਪੂੰਝੋ। ਨੈਬੂਲਾਈਜ਼ਰ
ਨੂੰ  ਕਦੇ ਵੀ ਪਾਣੀ ਨਾਲ ਨਾ ਧੋਵੋ ਅਤੇ ਨਾ ਹੀ ਪਾਣੀ ਵਿੱਚ ਪਾਓ। ਕੈਪ
ਵਾਪਸ ਲਗਾਓ ਅਤੇ ਇਸ ਨੂੰ  ਠੰ ਢੀ ਅਤੇ ਸੁੱਕੀ ਥਾਂ ’ਤੇ ਰੱਖੋ।

ਕਿਰਪਾ ਕਰਕੇ ਇਹ ਨਾ ਕਰੋ
ਨਿਕਾਸ ਦੇ ਅੰਦਰ ਵਾਲੀ ਛੋਟੀ ਧਾਤ ਦੀ ਧੁੰਦ ਵਾਲੀ ਪਲੇਟ ਨੂੰ  ਕਦੇ ਵੀ ਉਂ ਗਲਾਂ, ਬੁਰਸ਼ ਜਾਂ ਕਿਸੇ ਸਖ਼ਤ ਚੀਜ਼ ਨਾਲ ਨਾ ਛੂਹੋ।

ਖ਼ਾਲੀ ਕੱਪ ਨਾਲ ਇਸ ਨੂੰ  ਕਦੇ ਵੀ ਨਾ ਚਲਾਓ।

ਇਸ ਨੂੰ  ਕਦੇ ਵੀ ਗਰਮ ਸਤ੍ਹਾ ਉੱਤੇ ਨਾ ਰੱਖੋ।

ਜੇ ਕੁਝ ਕੰਮ ਨਹੀਂ  ਕਰ ਰਿਹਾ

ਦਵਾਈ ਪਾਓ; ਹੋ ਸਕਦਾ ਹੈ ਕੱਪ ਵਿੱਚ ਕਾਫ਼ੀ ਦਵਾਈ ਨਾ ਹੋਵੇ।

ਨੈਬੂਲਾਈਜ਼ਰ ਨੂੰ  ਸਿੱਧਾ ਖੜ੍ਹਾ ਫੜੋ।

ਬਹੁਤ ਗਾੜ੍ਹੀਆਂ ਦਵਾਈਆਂ ਦੀ ਧੁੰਦ ਸ਼ਾਇਦ ਨਾ ਬਣੇ। ਆਪਣੇ ਫਾਰਮਾਸਿਸਟ ਨੂੰ  ਪੁੱਛੋ।

ਤਕਨੀਕੀ ਵੇਰਵੇ

ਭਾਰ ਲਗਭਗ 100 ਗ੍ਰਾਮ (3.5 ਔਂ ਸ)

ਆਕਾਰ 118 ਮਿਲੀਮੀਟਰ ਉੱਚਾ, 39.5 ਮਿਲੀਮੀਟਰ ਚੌੜਾ
(ਲਗਭਗ 4.6 × 1.6 ਇੰਚ)

ਦਵਾਈ ਵਾਲਾ ਕੱਪ 10 ਮਿਲੀਲੀਟਰ ਤੱਕ

ਧੁੰਦ ਘੱਟ ਹੈ ਜਾਂ ਬਿਲਕੁਲ ਨਹੀਂ



ਠੰ ਢੇ ਕਮਰੇ ਵਿੱਚ, 3 ਤੋਂ 6 ਮਿਲੀਲੀਟਰ ਗਰਮ ਪਾਣੀ ਪਾ ਕੇ ਮਸ਼ੀਨ ਉਦੋਂ ਤੱਕ ਚਲਾਓ, ਜਦੋਂ
ਤੱਕ ਪਾਣੀ ਖ਼ਤਮ ਨਾ ਹੋ ਜਾਵੇ (ਇਹ ਸਾਹ ਰਾਹੀਂ  ਅੰਦਰ ਨਾ ਲਓ)। ਫਿਰ ਦੁਬਾਰਾ ਕੋਸ਼ਿਸ਼
ਕਰੋ।

ਬੈਟਰੀ ਚਾਰਜ ਕਰੋ।

ਹਵਾ ਦੇ ਬੁਲਬੁਲੇ  ਕੱਢਣ ਲਈ ਕੱਪ ਨੂੰ  ਹਲਕਾ ਜਿਹਾ ਥਪਥਪਾਓ ਜਾਂ ਹੌਲੀ ਜਿਹੀ ਹਿਲਾਓ।
ਫਿਰ ਦੁਬਾਰਾ ਚਾਲੂ  ਕਰੋ।

ਧੁੰਦ ਵਾਲੀ ਪਲੇਟ ਸਾਫ਼ ਕਰੋ: 3 ਤੋਂ 6 ਮਿਲੀਲੀਟਰ ਪਾਣੀ ਵਿੱਚ ਸਿਰਕੇ ਦੀਆਂ 2 ਜਾਂ 3 ਬੂੰਦਾਂ
ਪਾ ਕੇ, ਪਾਣੀ ਖ਼ਤਮ ਹੋਣ ਤੱਕ ਮਸ਼ੀਨ ਚਲਾਓ (ਇਹ ਸਾਹ ਰਾਹੀਂ  ਅੰਦਰ ਨਾ ਲਓ)। ਫਿਰ
ਕੱਪ ਸਾਫ਼ ਕਰੋ।

ਜੇ ਇਨ੍ਹਾਂ ਵਿੱਚੋਂ ਕੁਝ ਵੀ ਕੰਮ ਨਾ ਕਰੇ, ਤਾਂ ਹੋ ਸਕਦਾ ਹੈ ਧੁੰਦ ਵਾਲੀ ਪਲੇਟ ਘਸ ਗਈ ਹੋਵੇ।
ਸਾਨੂੰ  ਫ਼ੋਨ ਕਰੋ।

ਦਵਾਈ ਪਾਉਣ ਵੇਲੇ  ਹਵਾ ਦੇ ਬੁਲਬੁਲੇ  ਪਲੇਟ ਨੂੰ  ਰੋਕ ਸਕਦੇ ਹਨ। ਕੱਪ ਨੂੰ  ਥਪਥਪਾਓ ਜਾਂ
ਹੌਲੀ ਜਿਹੀ ਹਿਲਾਓ, ਫਿਰ ਦੁਬਾਰਾ ਚਾਲੂ  ਕਰੋ।

ਇਹ ਆਮ ਗੱਲ ਹੈ। ਜਦੋਂ ਆਵਾਜ਼ ਬਦਲ ਜਾਵੇ, ਜਾਂ ਇਹ ਆਪਣੇ-ਆਪ ਬੰਦ ਹੋ ਜਾਵੇ, ਤਾਂ
ਰੁਕ ਜਾਓ।

ਧੁੰਦ ਬਣਨ ਦੀ ਰਫ਼ਤਾਰ ਲਗਭਗ 0.2 ਮਿਲੀਲੀਟਰ ਪ੍ਰਤੀ ਮਿੰਟ

ਕਣਾਂ ਦਾ ਆਕਾਰ 5 ਮਾਈਕ੍ਰੋਨ ਜਾਂ ਇਸ ਤੋਂ ਛੋਟਾ

ਆਵਾਜ਼ 50 dB ਜਾਂ ਇਸ ਤੋਂ ਘੱਟ

ਬੈਟਰੀ ਅੰਦਰ ਲੱਗੀ ਲਿਥੀਅਮ ਬੈਟਰੀ; 15 ਮਿੰਟ ਚਾਰਜ
ਕਰਨ ’ਤੇ 2 ਘੰਟਿਆਂ ਤੱਕ ਵਰਤੋਂ

ਚਾਰਜਿੰਗ USB-A ਤੋਂ USB-C ਤਾਰ, 5 V / 1 A

ਆਪਣੇ-ਆਪ ਬੰਦ 20 ਮਿੰਟ

ਵਰਤਣ ਦਾ ਤਾਪਮਾਨ 5 °C ਤੋਂ 40 °C ਤੱਕ (41 °F ਤੋਂ 104 °F)

ਧੁੰਦ ਕਮਜ਼ੋਰ ਹੈ

ਕੱਪ ਵਿੱਚ ਦਵਾਈ ਹੈ, ਪਰ ਧੁੰਦ ਨਹੀਂ  ਨਿਕਲਦੀ

ਅਖ਼ੀਰ ਵਿੱਚ ਥੋੜ੍ਹੀ ਦਵਾਈ ਬਚ ਜਾਂਦੀ ਹੈ



ਕਦਮ-ਦਰ-ਕਦਮ

ਵੱਡਿਆਂ ਵਾਲਾ ਮਾਡਲ
ਸੰਤਰੀ ਰੰਗ ਦਾ। ਇਸ ’ਤੇ ਗੋਲ ਚਿੱਟਾ ਪਾਵਰ ਬਟਨ ਹੈ, ਅਤੇ ਬਟਨ ਦੇ ਉੱਪਰ ਇੱਕ ਛੋਟੀ ਲਾਈਟ ਹੈ।

ਪੁਰਜ਼ਿਆਂ ਨੂੰ  ਜਾਣੋ

ਚਾਰਜ ਕਰਨਾ

01 ਤਾਰ ਲਗਾਓ
ਪਿੱਛੇ ਵਾਲਾ ਰਬੜ ਦਾ ਡੱਟ ਖੋਲ੍ਹੋ  ਅਤੇ ਤਾਰ ਦਾ USB-C ਵਾਲਾ ਸਿਰਾ
ਲਗਾਓ। USB-A ਵਾਲਾ ਸਿਰਾ ਕੰਧ ਵਾਲੇ  USB ਅਡੈਪਟਰ ਜਾਂ
ਕੰਪਿਊਟਰ ਵਿੱਚ ਲਗਾਓ।

02 ਲਾਈਟ ਦੇਖੋ
ਚਾਰਜ ਹੁੰਦੇ ਸਮੇਂ ਲਾਈਟ ਪੀਲੀ ਹੁੰਦੀ ਹੈ। ਪੂਰਾ ਚਾਰਜ ਹੋਣ ’ਤੇ ਇਹ
ਲਗਾਤਾਰ ਹਰੀ ਜਗਦੀ ਹੈ।

03 ਪੂਰਾ ਚਾਰਜ ਹੋਣ ’ਤੇ ਤਾਰ ਕੱਢੋ
ਤਾਰ ਕੱਢੋ ਅਤੇ ਰਬੜ ਦਾ ਡੱਟ ਬੰਦ ਕਰੋ। ਚਾਰਜ ਹੁੰਦੇ ਸਮੇਂ ਨੈਬੂਲਾਈਜ਼ਰ
ਨਹੀਂ  ਚੱਲੇਗਾ।

04 ਆਪਣੀ ਬੈਟਰੀ ਬਾਰੇ ਜਾਣੋ
15 ਮਿੰਟ ਚਾਰਜ ਕਰਨ ਨਾਲ ਦੋ ਘੰਟਿਆਂ ਤੱਕ ਵਰਤੋਂ ਹੋ ਜਾਂਦੀ ਹੈ।
ਜਗਦੀ-ਬੁਝਦੀ ਪੀਲੀ ਲਾਈਟ ਦਾ ਮਤਲਬ ਹੈ ਕਿ ਬੈਟਰੀ ਘੱਟ ਹੈ। ਜੇ
ਇਸ ਨੂੰ  ਕੁਝ ਸਮੇਂ ਲਈ ਸਾਂਭ ਕੇ ਰੱਖਿਆ ਹੈ, ਤਾਂ ਘੱਟੋ-ਘੱਟ ਹਰ ਤਿੰਨ
ਮਹੀਨਿਆਂ ਬਾਅਦ ਚਾਰਜ ਕਰੋ।

ਹਰ ਇਲਾਜ

01 ਤਿਆਰੀ ਕਰੋ
ਆਪਣੇ ਹੱਥ ਧੋਵੋ। ਪੱਕਾ ਕਰੋ ਕਿ ਕੱਪ, ਮਾਸਕ ਅਤੇ ਮਾਊਥਪੀਸ ਸਾਫ਼
ਅਤੇ ਸੁੱਕੇ ਹਨ।

02 ਕੱਪ ਉਤਾਰੋ
ਪਿੱਛੇ ਵਾਲਾ PUSH ਬਟਨ ਦਬਾ ਕੇ ਰੱਖੋ, ਅਤੇ ਕੱਪ ਨੂੰ  ਅੱਗੇ ਵੱਲ ਖਿਸਕਾ
ਕੇ ਮਸ਼ੀਨ ਤੋਂ ਉਤਾਰੋ।

03 ਦਵਾਈ ਪਾਓ
ਕੱਪ ਦਾ ਢੱਕਣ ਖੋਲ੍ਹੋ  ਅਤੇ ਤੁਹਾਡੇ ਡਾਕਟਰ ਵੱਲੋਂ  ਲਿਖੀ ਦਵਾਈ ਪਾਓ:
ਘੱਟੋ-ਘੱਟ 1 ਮਿਲੀਲੀਟਰ, ਅਤੇ ਕੱਪ ਉੱਤੇ ਬਣੀ ਲਕੀਰ ਤੋਂ ਉੱਪਰ ਨਹੀਂ ।
ਢੱਕਣ ਨੂੰ  ਕੱਸ ਕੇ ਬੰਦ ਕਰੋ।

04 ਕੱਪ ਵਾਪਸ ਲਗਾਓ
ਕੱਪ ਨੂੰ  ਖਿਸਕਾ ਕੇ ਵਾਪਸ ਲਗਾਓ, ਜਦੋਂ ਤੱਕ ਕਲਿੱਕ ਦੀ ਆਵਾਜ਼ ਨਾ
ਆਵੇ। ਕੱਪ ਅਤੇ ਮਸ਼ੀਨ ਦੇ ਵਿਚਕਾਰ ਧਾਤ ਦੇ ਛੋਟੇ ਕਾਂਟੈਕਟ ਸਾਫ਼ ਅਤੇ
ਸੁੱਕੇ ਹੋਣੇ ਚਾਹੀਦੇ ਹਨ, ਨਹੀਂ  ਤਾਂ ਹੋ ਸਕਦਾ ਹੈ ਇਹ ਚਾਲੂ  ਨਾ ਹੋਵੇ।

05 ਮਾਸਕ ਜਾਂ ਮਾਊਥਪੀਸ ਲਗਾਓ
ਅੱਗਿਓਂ  ਕੈਪ ਉਤਾਰੋ, ਅਤੇ ਮਾਸਕ ਜਾਂ ਮਾਊਥਪੀਸ ਨੂੰ  ਗੋਲ ਨਿਕਾਸ ਉੱਤੇ
ਦਬਾ ਕੇ ਲਗਾਓ।

06 ਚਾਲੂ  ਕਰੋ ਅਤੇ ਸਪੀਡ ਚੁਣੋ
ਪਾਵਰ ਬਟਨ ਦਬਾ ਕੇ ਰੱਖੋ; ਲਗਭਗ 2 ਸਕਿੰਟਾਂ ਵਿੱਚ ਧੁੰਦ ਸ਼ੁਰੂ ਹੋ ਜਾਂਦੀ
ਹੈ। ਹਰ ਵਾਰ ਬਟਨ ਇੱਕ ਵਾਰ ਦਬਾ ਕੇ ਤੁਰੰਤ ਛੱਡਣ ਨਾਲ ਸਪੀਡ
ਬਦਲਦੀ ਹੈ: ਹਰੀ ਲਾਈਟ ਘੱਟ, ਨੀਲੀ ਦਰਮਿਆਨੀ, ਪੀਲੀ ਤੇਜ਼।

ਦਵਾਈ ਵਾਲਾ ਕੱਪ, ਖੁੱਲ੍ਹ ਣ ਵਾਲੇ  ਢੱਕਣ ਨਾਲ; ਇਸ ਵਿੱਚ ਲਗਭਗ 10
ਮਿਲੀਲੀਟਰ ਆਉਂਦਾ ਹੈ

1 ਅੱਗੇ ਧੁੰਦ ਦਾ ਨਿਕਾਸ, ਜਿੱਥੇ ਮਾਸਕ ਜਾਂ ਮਾਊਥਪੀਸ ਲੱਗਦਾ ਹੈ; ਜਦੋਂ ਵਰਤੋਂ
ਵਿੱਚ ਨਾ ਹੋਵੇ, ਕੈਪ ਇਸ ਨੂੰ  ਢਕ ਕੇ ਰੱਖਦੀ ਹੈ

2

ਗੋਲ ਪਾਵਰ ਬਟਨ3 ਬਟਨ ਦੇ ਉੱਪਰ ਲਾਈਟ: ਸਪੀਡ, ਚਾਰਜ ਹੋਣ, ਅਤੇ ਘੱਟ ਬੈਟਰੀ ਬਾਰੇ ਦੱਸਦੀ
ਹੈ

4

ਪਿੱਛੇ PUSH ਲਿਖਿਆ ਰਿਲੀਜ਼ ਬਟਨ, ਕੱਪ ਉਤਾਰਨ ਲਈ5 ਪਿੱਛੇ ਚਾਰਜ ਕਰਨ ਵਾਲਾ USB-C ਪੋਰਟ, ਰਬੜ ਦੇ ਇੱਕ ਛੋਟੇ ਡੱਟ ਦੇ ਪਿੱਛੇ6



07 ਆਮ ਵਾਂਗ ਸਾਹ ਲਓ
ਇਸ ਨੂੰ  ਟਿਕਾ ਕੇ ਫੜੋ, ਆਰਾਮ ਨਾਲ ਰਹੋ, ਅਤੇ ਆਮ ਵਾਂਗ ਸਾਹ ਲਓ।
ਮਾਸਕ ਦੇ ਹਵਾ ਵਾਲੇ  ਛੇਕ ਨਾ ਢਕੋ।

08 ਖ਼ਤਮ ਕਰੋ
ਅਖ਼ੀਰ ਦੇ ਨੇੜੇ, ਅਗਲੇ  ਹਿੱਸੇ ਨੂੰ  ਥੋੜ੍ਹਾ ਆਪਣੇ ਵੱਲ ਝੁਕਾਓ, ਤਾਂ ਜੋ
ਆਖ਼ਰੀ ਬੂੰਦਾਂ ਧੁੰਦ ਵਾਲੀ ਪਲੇਟ ਤੱਕ ਪਹੁੰਚ ਜਾਣ। ਕੱਪ ਖ਼ਾਲੀ ਹੋਣ ’ਤੇ
ਜਾਂ 20 ਮਿੰਟ ਬਾਅਦ ਇਹ ਬੰਦ ਹੋ ਜਾਂਦਾ ਹੈ। ਆਪ ਬੰਦ ਕਰਨ ਲਈ,
ਪਾਵਰ ਬਟਨ ਨੂੰ  1 ਸਕਿੰਟ ਦਬਾ ਕੇ ਰੱਖੋ।

ਸੁਝਾਅ
ਇਸ ਨੂੰ  ਚੱਲਣ ਲਈ ਦਵਾਈ ਜਾਂ ਸੇਲਾਈਨ ਚਾਹੀਦੀ ਹੈ। ਕੱਪ ਵਿੱਚ ਸਾਦਾ ਪਾਣੀ, ਟੂਟੀ ਦਾ ਪਾਣੀ ਜਾਂ ਡਿਸਟਿਲਡ ਪਾਣੀ ਹੋਵੇ, ਤਾਂ ਇਹ ਆਪਣੇ-ਆਪ ਬੰਦ ਹੋ ਜਾਂਦਾ ਹੈ।

ਜੇ ਝੱਗ ਬਣ ਜਾਵੇ ਅਤੇ ਧੁੰਦ ਰੁਕ ਜਾਵੇ, ਤਾਂ ਇਸ ਨੂੰ  ਬੰਦ ਕਰੋ, ਹੌਲੀ ਜਿਹੀ ਹਿਲਾਓ, ਅਤੇ ਦੁਬਾਰਾ ਚਾਲੂ  ਕਰੋ।

ਇਲਾਜ ਦੌਰਾਨ ਘੂੰ -ਘੂੰ  ਦੀ ਆਵਾਜ਼ ਆ ਸਕਦੀ ਹੈ; ਹੌਲੀ ਜਿਹੀ ਹਿਲਾਉਣ ਨਾਲ ਆਮ ਤੌਰ ’ਤੇ ਇਹ ਬੰਦ ਹੋ ਜਾਂਦੀ ਹੈ। ਕੱਪ ਭਰਿਆ ਹੋਵੇ ਤਾਂ ਇਸ ਨੂੰ  ਜ਼ੋਰ ਨਾਲ ਨਾ ਹਿਲਾਓ।

ਜੇ ਦਵਾਈ ਖ਼ਤਮ ਹੋ ਗਈ ਹੈ ਪਰ ਇਹ ਚੱਲਦਾ ਰਹੇ, ਤਾਂ ਇਸ ਨੂੰ  ਤੁਰੰਤ ਬੰਦ ਕਰੋ।

ਸਫ਼ਾਈ, ਹਰ ਇਲਾਜ ਤੋਂ ਬਾਅਦ

01 ਜਲਦੀ ਖੰਗਾਲਣਾ
ਕੱਪ ਖ਼ਾਲੀ ਕਰੋ। ਲਗਭਗ 2 ਮਿਲੀਲੀਟਰ ਡਿਸਟਿਲਡ ਪਾਣੀ ਪਾਓ
ਅਤੇ ਢੱਕਣ ਬੰਦ ਕਰੋ। 10 ਸਕਿੰਟ ਹਿਲਾਓ ਅਤੇ ਪਾਣੀ ਡੋਲ੍ਹ  ਦਿਓ।

02 ਆਪਣੇ-ਆਪ ਸਫ਼ਾਈ ਵਾਲਾ ਚੱਕਰ ਚਲਾਓ
ਕੱਪ ਵਿੱਚ ਸਾਫ਼ ਪਾਣੀ ਭਰੋ। ਮਸ਼ੀਨ ਬੰਦ ਹੋਣ ’ਤੇ, ਪਾਵਰ ਬਟਨ ਨੂੰ
ਲਗਭਗ 5 ਸਕਿੰਟ ਦਬਾ ਕੇ ਰੱਖੋ। ਸਫ਼ਾਈ ਦੌਰਾਨ ਲਾਈਟ ਵਾਰੀ-ਵਾਰੀ
ਹਰੀ, ਨੀਲੀ ਅਤੇ ਪੀਲੀ ਹੁੰਦੀ ਹੈ। ਲਗਭਗ 5 ਮਿੰਟ ਬਾਅਦ ਇਹ
ਆਪਣੇ-ਆਪ ਰੁਕ ਜਾਂਦਾ ਹੈ। ਪਹਿਲਾਂ ਰੋਕਣ ਲਈ, ਬਟਨ ਨੂੰ  1 ਸਕਿੰਟ
ਦਬਾ ਕੇ ਰੱਖੋ।

03 ਕੱਪ ਅਤੇ ਮਾਸਕ ਧੋਵੋ
ਇਨ੍ਹਾਂ ਨੂੰ  ਉਤਾਰੋ ਅਤੇ ਵਗਦੇ ਕੋਸੇ ਪਾਣੀ ਹੇਠ ਇੱਕ ਮਿੰਟ ਖੰਗਾਲੋ । ਫਿਰ
ਕੋਸੇ ਪਾਣੀ ਵਿੱਚ ਥੋੜ੍ਹਾ ਜਿਹਾ ਭਾਂਡੇ ਧੋਣ ਵਾਲਾ ਸਾਬਣ (ਲਗਭਗ 1
ਮਿਲੀਲੀਟਰ ਪ੍ਰਤੀ ਲੀਟਰ) ਪਾ ਕੇ ਧੋਵੋ। ਹਰ ਪਾਸੇ ਅਤੇ ਮਾਸਕ ਦੇ ਹਵਾ
ਵਾਲੇ  ਛੇਕਾਂ ’ਤੇ ਨਰਮ ਬੁਰਸ਼ ਫੇਰੋ। ਫਿਰ ਇੱਕ ਮਿੰਟ ਹੋਰ ਖੰਗਾਲੋ ।

04 ਮਸ਼ੀਨ ਅਤੇ ਕਾਂਟੈਕਟ ਪੂੰਝੋ
ਮਸ਼ੀਨ ਦੇ ਬਾਹਰਲੇ  ਹਿੱਸੇ ਨੂੰ  ਸਿੱਲ੍ਹੇ  ਕੱਪੜੇ ਨਾਲ ਪੂੰਝੋ, ਫਿਰ ਸੁਕਾਓ।
ਮਸ਼ੀਨ ਅਤੇ ਕੱਪ ਉੱਤੇ ਲੱਗੇ ਧਾਤ ਦੇ ਕਾਂਟੈਕਟਾਂ ਨੂੰ  ਡਿਸਟਿਲਡ ਪਾਣੀ
ਵਿੱਚ ਡੁਬੋਈ ਰੂੰ ਵਾਲੀ ਤੀਲੀ (ਕਾਟਨ ਬਡ) ਨਾਲ ਸਾਫ਼ ਕਰੋ।

05 ਸੁਕਾਓ ਅਤੇ ਸਾਂਭ ਕੇ ਰੱਖੋ
ਸਾਰੀਆਂ ਚੀਜ਼ਾਂ ਨੂੰ  ਘੱਟੋ-ਘੱਟ 12 ਘੰਟੇ ਹਵਾ ਵਿੱਚ ਸੁੱਕਣ ਦਿਓ, ਜਾਂ ਸਾਫ਼
ਗੌਜ਼ ਪੱਟੀ ਨਾਲ ਸੁਕਾਓ। ਕੈਪ ਵਾਪਸ ਲਗਾਓ। ਇਸ ਨੂੰ  ਸਾਫ਼, ਸੁੱਕਾ,
ਅਤੇ ਸਿੱਧੀ ਧੁੱਪ ਤੋਂ ਦੂਰ ਰੱਖੋ।

06 ਕਦੇ-ਕਦੇ ਕੀਟਾਣੂ-ਮੁਕਤ ਕਰੋ
ਸਾਫ਼ ਕੀਤੇ ਕੱਪ ਅਤੇ ਮਾਸਕ ਨੂੰ  ਘੱਟੋ-ਘੱਟ 5 ਮਿੰਟ ਲਈ 70% ਰਬਿੰਗ
ਅਲਕੋਹਲ ਵਿੱਚ ਡੁਬੋ ਕੇ ਰੱਖੋ। ਫਿਰ ਇੱਕ ਮਿੰਟ ਡਿਸਟਿਲਡ ਪਾਣੀ ਨਾਲ
ਖੰਗਾਲੋ , ਅਤੇ ਮਾਸਕ ਦੇ ਹਵਾ ਵਾਲੇ  ਛੇਕਾਂ ਵਿੱਚੋਂ ਵੀ ਪਾਣੀ ਲੰਘਾਓ। ਪੂਰੀ
ਤਰ੍ਹਾਂ ਸੁੱਕਣ ਦਿਓ।

ਕਿਰਪਾ ਕਰਕੇ ਇਹ ਨਾ ਕਰੋ
ਮੁੱਖ ਮਸ਼ੀਨ ਨੂੰ  ਕਦੇ ਵੀ ਪਾਣੀ ਜਾਂ ਕਿਸੇ ਵੀ ਕੀਟਾਣੂ-ਨਾਸ਼ਕ ਵਿੱਚ ਨਾ ਪਾਓ। ਇਸ ਨੂੰ  ਸਿਰਫ਼ ਪੂੰਝੋ।

ਪੁਰਜ਼ਿਆਂ ਨੂੰ  ਕਦੇ ਵੀ ਨਾ ਉਬਾਲੋ , ਮਾਈਕ੍ਰੋਵੇਵ ਵਿੱਚ ਨਾ ਸੁਕਾਓ, ਅਤੇ ਡਿਸ਼ਵਾਸ਼ਰ ਵਿੱਚ ਨਾ ਪਾਓ।

ਇਸ ਨੂੰ  ਕਦੇ ਵੀ ਤੇਜ਼ ਕੈਮੀਕਲਾਂ, ਜਿਵੇਂ ਬੈਂਜ਼ੀਨ ਜਾਂ ਪੇਂਟ ਥਿਨਰ, ਨਾਲ ਸਾਫ਼ ਨਾ ਕਰੋ।

ਖ਼ਾਲੀ ਕੱਪ ਨਾਲ ਇਸ ਨੂੰ  ਕਦੇ ਵੀ ਨਾ ਚਲਾਓ।

ਜੇ ਕੁਝ ਕੰਮ ਨਹੀਂ  ਕਰ ਰਿਹਾ

ਇਸ ਨੂੰ  ਚਾਰਜ ਕਰੋ, ਫਿਰ ਦੁਬਾਰਾ ਕੋਸ਼ਿਸ਼ ਕਰੋ।

ਦੇਖੋ ਕਿ ਚਾਰਜ ਕਰਨ ਵਾਲੀ ਤਾਰ ਚੰਗੀ ਤਰ੍ਹਾਂ ਲੱਗੀ ਹੋਈ ਹੈ।

ਤਕਨੀਕੀ ਵੇਰਵੇ

ਭਾਰ ਲਗਭਗ 98 ਗ੍ਰਾਮ (3.5 ਔਂ ਸ)

ਆਕਾਰ ਲਗਭਗ 50 × 51 × 115 ਮਿਲੀਮੀਟਰ (2 ×
2 × 4.5 ਇੰਚ)

ਇਹ ਚਾਲੂ  ਨਹੀਂ  ਹੁੰਦਾ



ਜੇ ਲਾਈਟ ਪੀਲੀ ਜਗਦੀ-ਬੁਝਦੀ ਹੈ, ਤਾਂ ਬੈਟਰੀ ਘੱਟ ਹੈ। ਇਸ ਨੂੰ  ਚਾਰਜ ਕਰੋ।

ਮਸ਼ੀਨ ਅਤੇ ਕੱਪ ਉੱਤੇ ਲੱਗੇ ਧਾਤ ਦੇ ਕਾਂਟੈਕਟ ਸਾਫ਼ ਕਰੋ, ਫਿਰ ਦੁਬਾਰਾ ਕੋਸ਼ਿਸ਼ ਕਰੋ।

ਪੱਕਾ ਕਰੋ ਕਿ ਕੱਪ ਕਲਿੱਕ ਕਰਕੇ ਆਪਣੀ ਥਾਂ ’ਤੇ ਲੱਗ ਗਿਆ ਹੈ।

ਆਪਣੇ-ਆਪ ਸਫ਼ਾਈ ਵਾਲਾ ਚੱਕਰ ਚਲਾਓ। ਜੇ ਫਿਰ ਵੀ ਧੁੰਦ ਨਾ ਨਿਕਲੇ , ਤਾਂ ਕੱਪ
ਬਦਲਣਾ ਪਵੇਗਾ। ਸਾਨੂੰ  ਫ਼ੋਨ ਕਰੋ।

ਦਵਾਈ ਪਾਓ; ਹੋ ਸਕਦਾ ਹੈ ਕੱਪ ਖ਼ਾਲੀ ਹੋਵੇ।

ਦਵਾਈ ਜਾਂ ਸੇਲਾਈਨ ਵਰਤੋ, ਸਾਦਾ ਜਾਂ ਡਿਸਟਿਲਡ ਪਾਣੀ ਨਹੀਂ ।

ਪੱਕਾ ਕਰੋ ਕਿ ਕੱਪ ਕਲਿੱਕ ਕਰਕੇ ਆਪਣੀ ਥਾਂ ’ਤੇ ਲੱਗ ਗਿਆ ਹੈ ਅਤੇ ਕਾਂਟੈਕਟ ਸਾਫ਼ ਹਨ।

ਅਗਲੇ  ਹਿੱਸੇ ਨੂੰ  ਆਪਣੇ ਵੱਲ ਝੁਕਾਓ, ਤਾਂ ਜੋ ਤਰਲ ਧੁੰਦ ਵਾਲੀ ਪਲੇਟ ਨੂੰ  ਛੂਹੇ।

ਹੋ ਸਕਦਾ ਹੈ ਕੱਪ ਖ਼ਾਲੀ ਹੋਵੇ। ਦਵਾਈ ਪਾਓ।

ਅਗਲੇ  ਹਿੱਸੇ ਨੂੰ  ਆਪਣੇ ਵੱਲ ਝੁਕਾਓ, ਤਾਂ ਜੋ ਤਰਲ ਧੁੰਦ ਵਾਲੀ ਪਲੇਟ ਨੂੰ  ਛੂਹੇ।

ਇਹ 20 ਮਿੰਟ ਬਾਅਦ ਵੀ ਬੰਦ ਹੋ ਜਾਂਦਾ ਹੈ। ਦੁਬਾਰਾ ਸ਼ੁਰੂ ਕਰਨ ਲਈ ਬਟਨ ਦਬਾ ਕੇ ਰੱਖੋ।

ਲਕੀਰ ਤੋਂ ਉੱਪਰ ਵਾਲੀ ਦਵਾਈ ਡੋਲ੍ਹ  ਦਿਓ, ਫਿਰ ਦੁਬਾਰਾ ਚਾਲੂ  ਕਰੋ।

ਇਲਾਜ ਦੌਰਾਨ ਇਸ ਨੂੰ  ਟਿਕਾ ਕੇ ਫੜੋ।

ਜੇ ਕੱਪ ਵਿੱਚ ਤਰੇੜ ਹੈ ਜਾਂ ਇਸ ਦੀ ਸੀਲ ਘਸ ਗਈ ਹੈ, ਤਾਂ ਕੱਪ ਬਦਲਣਾ ਪਵੇਗਾ। ਸਾਨੂੰ
ਫ਼ੋਨ ਕਰੋ।

ਦਵਾਈ ਵਾਲਾ ਕੱਪ ਲਗਭਗ 10 ਮਿਲੀਲੀਟਰ

ਧੁੰਦ ਬਣਨ ਦੀ ਰਫ਼ਤਾਰ ਘੱਟੋ-ਘੱਟ 0.2 ਮਿਲੀਲੀਟਰ ਪ੍ਰਤੀ ਮਿੰਟ

ਕਣਾਂ ਦਾ ਆਕਾਰ ਲਗਭਗ 3 ਮਾਈਕ੍ਰੋਨ (MMAD)

ਆਵਾਜ਼ 50 dB ਜਾਂ ਇਸ ਤੋਂ ਘੱਟ

ਬੈਟਰੀ ਅੰਦਰ ਲੱਗੀ 3.7 V, 600 mAh ਲਿਥੀਅਮ
ਬੈਟਰੀ; 15 ਮਿੰਟ ਚਾਰਜ ਕਰਨ ’ਤੇ 2 ਘੰਟਿਆਂ
ਤੱਕ ਵਰਤੋਂ

ਚਾਰਜਿੰਗ USB-A ਤੋਂ USB-C ਤਾਰ, 5 V / 1 A

ਆਪਣੇ-ਆਪ ਬੰਦ 20 ਮਿੰਟ

ਵਰਤਣ ਦਾ ਤਾਪਮਾਨ 5 °C ਤੋਂ 40 °C ਤੱਕ (41 °F ਤੋਂ 104 °F)

ਸਵਾਲ

ਜਾਣਨ ਵਾਲੀਆਂ ਗੱਲਾਂ।

ਕੱਪ ਵਿੱਚ ਸਾਫ਼ ਪਾਣੀ ਪਾਓ (ਬੱਚਿਆਂ ਵਾਲੇ  ਮਾਡਲ ਲਈ ਲਗਭਗ 6 ਮਿਲੀਲੀਟਰ) ਅਤੇ ਢੱਕਣ
ਬੰਦ ਕਰੋ। ਪਾਵਰ ਬਟਨ ਨੂੰ  ਲਗਭਗ 5 ਸਕਿੰਟ ਦਬਾ ਕੇ ਰੱਖੋ, ਜਦੋਂ ਤੱਕ ਲਾਈਟ ਜਗ ਕੇ ਰੰਗ
ਬਦਲਣਾ ਸ਼ੁਰੂ ਨਾ ਕਰ ਦੇਵੇ। ਫਿਰ ਨੈਬੂਲਾਈਜ਼ਰ ਥੋੜ੍ਹੇ-ਥੋੜ੍ਹੇ ਸਮੇਂ ਲਈ ਚੱਲਦਾ ਹੈ। ਇਹ ਵਾਰ-ਵਾਰ
ਆਪਣੇ-ਆਪ ਚਾਲੂ  ਅਤੇ ਬੰਦ ਹੁੰਦਾ ਹੈ, ਤਾਂ ਜੋ ਧੁੰਦ ਵਾਲੀ ਪਲੇਟ ਉੱਤੇ ਬਚੀ ਦਵਾਈ ਹਿੱਲ ਕੇ ਉੱਤਰ
ਜਾਵੇ। ਇਸ ਨੂੰ  ਰੋਕਣ ਲਈ ਬਟਨ ਦੁਬਾਰਾ ਦਬਾਓ; ਵੱਡਿਆਂ ਵਾਲਾ ਮਾਡਲ ਲਗਭਗ 5 ਮਿੰਟ ਬਾਅਦ
ਆਪਣੇ-ਆਪ ਵੀ ਰੁਕ ਜਾਂਦਾ ਹੈ। ਇਹ ਧੁੰਦ ਸਾਹ ਰਾਹੀਂ  ਅੰਦਰ ਨਾ ਲਓ, ਅਤੇ ਸਫ਼ਾਈ ਖ਼ਤਮ ਹੋਣ ’ਤੇ
ਪਾਣੀ ਡੋਲ੍ਹ  ਦਿਓ।

ਬੱਚਿਆਂ ਵਾਲਾ ਮਾਡਲ ਨੀਲਾ, ਹਰਾ, ਸੰਤਰੀ ਜਾਂ ਚਿੱਟਾ ਹੁੰਦਾ ਹੈ, ਅਤੇ ਇਸ ਉੱਤੇ ਕਾਰਟੂਨ ਵਾਲਾ
ਚਿਹਰਾ ਬਣਿਆ ਹੁੰਦਾ ਹੈ। ਇਸ ਦੀ ਸੰਤਰੀ ਚੁੰਝ ਹੀ ਬਟਨ ਹੈ। ਵੱਡਿਆਂ ਵਾਲਾ ਮਾਡਲ ਸੰਤਰੀ ਹੁੰਦਾ
ਹੈ, ਅਤੇ ਇਸ ਦਾ ਪਾਵਰ ਬਟਨ ਗੋਲ ਅਤੇ ਚਿੱਟਾ ਹੁੰਦਾ ਹੈ।

ਸੁਰੱਖਿਆ ਪਹਿਲਾਂ
ਸਿਰਫ਼ ਉਹੀ ਦਵਾਈ ਅਤੇ ਖ਼ੁਰਾਕ ਵਰਤੋ ਜੋ ਤੁਹਾਡੇ ਡਾਕਟਰ ਨੇ
ਲਿਖੀ ਹੈ। ਡਾਕਟਰ ਨੂੰ  ਪੁੱਛੇ ਬਿਨਾਂ ਨਾ ਖ਼ੁਰਾਕ ਬਦਲੋ , ਅਤੇ ਨਾ
ਹੀ ਇਹ ਬਦਲੋ  ਕਿ ਤੁਸੀਂ  ਇਸ ਨੂੰ  ਕਿੰਨੀ ਵਾਰ ਵਰਤਦੇ ਹੋ।

ਪੂਰੇ ਇਲਾਜ ਦੌਰਾਨ ਬੱਚਿਆਂ ਦੇ ਕੋਲ ਰਹੋ। ਜਦੋਂ ਨੈਬੂਲਾਈਜ਼ਰ
ਵਰਤੋਂ ਵਿੱਚ ਨਾ ਹੋਵੇ, ਤਾਂ ਛੋਟੇ ਪੁਰਜ਼ੇ ਅਤੇ ਤਾਰਾਂ ਬੱਚਿਆਂ ਤੋਂ ਦੂਰ
ਰੱਖੋ।

ਹਰ ਵਿਅਕਤੀ ਦਾ ਆਪਣਾ ਮਾਸਕ ਜਾਂ ਮਾਊਥਪੀਸ ਹੋਣਾ
ਚਾਹੀਦਾ ਹੈ। ਇਹ ਕਿਸੇ ਨਾਲ ਸਾਂਝੇ ਨਾ ਕਰੋ।

ਹਰ ਇਲਾਜ ਤੋਂ ਬਾਅਦ ਕੱਪ ਵਿੱਚ ਬਚੀ ਦਵਾਈ ਡੋਲ੍ਹ  ਦਿਓ।
ਇਸ ਨੂੰ  ਅਗਲੀ ਵਾਰ ਲਈ ਨਾ ਰੱਖੋ।

ਜੇ ਇਲਾਜ ਤੋਂ ਬਾਅਦ ਸਾਹ ਵਿੱਚ ਸੁਧਾਰ ਨਾ ਹੋਵੇ, ਜਾਂ ਸਾਹ ਹੋਰ
ਔਖਾ ਹੋ ਜਾਵੇ, ਤਾਂ ਆਪਣੇ ਡਾਕਟਰ ਨੂੰ  ਫ਼ੋਨ ਕਰੋ। ਐਮਰਜੈਂਸੀ
ਵਿੱਚ 911 ’ਤੇ ਫ਼ੋਨ ਕਰੋ।

ਇਸ ਨੂੰ  ਅੱਗ ਫੜਨ ਵਾਲੀਆਂ ਜਾਂ ਬੇਹੋਸ਼ ਕਰਨ ਵਾਲੀਆਂ ਗੈਸਾਂ
ਦੇ ਨੇੜੇ ਨਾ ਵਰਤੋ।

ਇਹ ਲਾਈਫ਼ ਸਪੋਰਟ (ਜਾਨ ਬਚਾਉਣ ਵਾਲੀ ਮਸ਼ੀਨ) ਵਜੋਂ
ਵਰਤਣ ਲਈ ਨਹੀਂ  ਹੈ। ਇਹ ਕਿਸੇ ਬੇਹੋਸ਼ ਵਿਅਕਤੀ ਲਈ, ਜਾਂ
ਜੋ ਆਪਣੇ-ਆਪ ਸਾਹ ਨਹੀਂ  ਲੈ  ਰਿਹਾ, ਉਸ ਲਈ ਵੀ ਨਹੀਂ  ਹੈ।

ਇਹ ਚਾਲੂ  ਹੋ ਜਾਂਦਾ ਹੈ, ਪਰ ਧੁੰਦ ਨਹੀਂ  ਨਿਕਲਦੀ

ਹਰੀ ਲਾਈਟ 10 ਸਕਿੰਟ ਹੌਲੀ-ਹੌਲੀ ਜਗਦੀ-ਬੁਝਦੀ ਹੈ, ਫਿਰ ਇਹ ਬੰਦ ਹੋ
ਜਾਂਦਾ ਹੈ

ਇਹ ਇਲਾਜ ਦੌਰਾਨ ਬੰਦ ਹੋ ਜਾਂਦਾ ਹੈ

ਦਵਾਈ ਚੋਂਦੀ ਹੈ

ਆਪਣੇ-ਆਪ ਸਫ਼ਾਈ ਵਾਲੀ ਸੈਟਿੰਗ ਕਿਵੇਂ ਵਰਤੀਏ?

ਮੇਰੇ ਕੋਲ ਕਿਹੜਾ ਮਾਡਲ ਹੈ?

ਕਿਹੜਾ ਮਾਸਕ ਵਰਤਣਾ ਚਾਹੀਦਾ ਹੈ?



ਛੋਟਾ ਮਾਸਕ ਬੱਚਿਆਂ ਲਈ ਹੈ ਅਤੇ ਵੱਡਾ ਮਾਸਕ ਵੱਡਿਆਂ ਲਈ। ਮਾਸਕ ਨੇ ਨੱ ਕ ਅਤੇ ਮੂੰਹ ਦੋਵਾਂ ਨੂੰ
ਢਕਣਾ ਚਾਹੀਦਾ ਹੈ। ਜੋ ਵੱਡੇ ਮੂੰਹ ਰਾਹੀਂ  ਸਾਹ ਲੈਣਾ ਪਸੰਦ ਕਰਦੇ ਹਨ, ਉਹ ਮਾਸਕ ਦੀ ਥਾਂ
ਮਾਊਥਪੀਸ ਵਰਤ ਸਕਦੇ ਹਨ।

ਨਹੀਂ । ਸਿਰਫ਼ ਤੁਹਾਡੇ ਡਾਕਟਰ ਵੱਲੋਂ  ਲਿਖੀ ਦਵਾਈ ਜਾਂ ਸੇਲਾਈਨ ਹੀ ਵਰਤੋ। ਕੱਪ ਵਿੱਚ ਸਾਦਾ ਜਾਂ
ਡਿਸਟਿਲਡ ਪਾਣੀ ਹੋਵੇ, ਤਾਂ ਵੱਡਿਆਂ ਵਾਲਾ ਮਾਡਲ ਆਪਣੇ-ਆਪ ਬੰਦ ਹੋ ਜਾਂਦਾ ਹੈ। ਸਾਫ਼ ਪਾਣੀ
ਸਿਰਫ਼ ਸਫ਼ਾਈ ਵਾਲੇ  ਚੱਕਰ ਲਈ ਹੈ, ਅਤੇ ਉਹ ਧੁੰਦ ਸਾਹ ਰਾਹੀਂ  ਅੰਦਰ ਨਹੀਂ  ਲੈਣੀ ਚਾਹੀਦੀ।

ਦੋਵੇਂ ਮਾਡਲ 20 ਮਿੰਟ ਬਾਅਦ ਰੁਕ ਜਾਂਦੇ ਹਨ। ਕੱਪ ਖ਼ਾਲੀ ਹੋਣ ’ਤੇ ਵੀ ਇਹ ਰੁਕ ਜਾਂਦੇ ਹਨ। ਵੱਡਿਆਂ
ਵਾਲੇ  ਮਾਡਲ ਉੱਤੇ, ਜਗਦੀ-ਬੁਝਦੀ ਪੀਲੀ ਲਾਈਟ ਦਾ ਮਤਲਬ ਹੈ ਕਿ ਬੈਟਰੀ ਘੱਟ ਹੈ। ਹੌਲੀ-ਹੌਲੀ
ਜਗਦੀ-ਬੁਝਦੀ ਹਰੀ ਲਾਈਟ ਦਾ ਮਤਲਬ ਹੈ ਕਿ ਤਰਲ ਧੁੰਦ ਵਾਲੀ ਪਲੇਟ ਤੱਕ ਨਹੀਂ  ਪਹੁੰਚ ਰਿਹਾ।

ਹਾਂ ਜੀ। ਥੋੜ੍ਹੀ ਜਿਹੀ ਦਵਾਈ ਹਮੇਸ਼ਾ ਬਚ ਜਾਂਦੀ ਹੈ। ਹਰ ਇਲਾਜ ਤੋਂ ਬਾਅਦ ਇਸ ਨੂੰ  ਡੋਲ੍ਹ  ਦਿਓ, ਅਤੇ
ਇਸ ਨੂੰ  ਸਾਂਭ ਕੇ ਨਾ ਰੱਖੋ।

ਨਹੀਂ । ਪਹਿਲਾਂ ਇਸ ਨੂੰ  ਚਾਰਜ ਕਰੋ, ਫਿਰ ਇਲਾਜ ਦਿਓ। ਵੱਡਿਆਂ ਵਾਲਾ ਮਾਡਲ ਚਾਰਜ ਕਰਨ
ਲਈ ਤਾਰ ਲੱਗੀ ਹੋਵੇ, ਤਾਂ ਨਹੀਂ  ਚੱਲਦਾ।

ਜੇ ਮਾਸਕ ਵਿੱਚ ਤਰੇੜ ਆ ਜਾਵੇ, ਉਹ ਸਖ਼ਤ ਹੋ ਜਾਵੇ, ਜਾਂ ਚਿਹਰੇ ’ਤੇ ਚੰਗੀ ਤਰ੍ਹਾਂ ਨਾ ਬੈਠੇ, ਤਾਂ ਉਸ ਨੂੰ
ਬਦਲੋ। ਜੇ ਸਫ਼ਾਈ ਤੋਂ ਬਾਅਦ ਵੀ ਕੱਪ ਵਿੱਚੋਂ ਧੁੰਦ ਨਾ ਨਿਕਲੇ , ਤਾਂ ਕੱਪ ਬਦਲੋ। ਨਵੇਂ ਮਾਸਕ ਅਤੇ
ਮਾਊਥਪੀਸ ਲਈ ਸਾਨੂੰ  ਫ਼ੋਨ ਕਰੋ।

ਤੁ ਹਾਡੇ  ਨੈਬੂਲਾਈਜ਼ਰ ਬਾਰੇ

ਪੋਰਟੇਬਲ ਅਲਟਰਾਸੋਨਿਕ ਨੈਬੂਲਾਈਜ਼ਰ

ਨਾਲ ਲਿਜਾਣਾ ਸੌਖਾ ਅਤੇ ਹਲਕਾ
ਇਹ ਇੰਨਾ ਛੋਟਾ ਹੈ ਕਿ ਬੈਗ ਜਾਂ ਜੇਬ ਵਿੱਚ ਆ
ਜਾਂਦਾ ਹੈ। ਇਸ ਲਈ ਇਲਾਜ ਹਰ ਵੇਲੇ  ਤੁਹਾਡੀ
ਪਹੁੰਚ ਵਿੱਚ ਰਹਿੰਦਾ ਹੈ।

ਤਿੰਨ ਸਪੀਡਾਂ
ਇਹ ਖ਼ੂਬੀ ਥੋੜ੍ਹੇ ਹੀ ਪੋਰਟੇਬਲ ਨੈਬੂਲਾਈਜ਼ਰਾਂ ਵਿੱਚ
ਮਿਲਦੀ ਹੈ। ਤਿੰਨ ਸਪੀਡਾਂ ਨਾਲ ਇਲਾਜ ਨੂੰ  ਮਰੀਜ਼
ਅਤੇ ਦਵਾਈ ਦੇ ਹਿਸਾਬ ਨਾਲ ਮਿਲਾਇਆ ਜਾ
ਸਕਦਾ ਹੈ।

ਆਪਣੇ-ਆਪ ਸਫ਼ਾਈ
ਇਸ ਵਿੱਚ ਸਫ਼ਾਈ ਵਾਲੀ ਸੈਟਿੰਗ ਬਣੀ ਹੋਈ ਹੈ।
ਇਹ ਵਰਤਣ ਤੋਂ ਬਾਅਦ ਮਸ਼ੀਨ ਨੂੰ  ਸਾਫ਼ ਕਰ ਦਿੰਦੀ
ਹੈ, ਤਾਂ ਜੋ ਨੈਬੂਲਾਈਜ਼ਰ ਅਗਲੇ  ਇਲਾਜ ਲਈ
ਤਿਆਰ ਰਹੇ।

ਬਹੁਤ ਘੱਟ ਆਵਾਜ਼
ਇਸ ਦੀ ਆਵਾਜ਼ ਇੰਨੀ ਘੱਟ ਹੈ ਕਿ ਤੁਸੀਂ  ਇਸ ਨੂੰ
ਸਕੂਲ ਵਿੱਚ, ਕੰਮ ’ਤੇ, ਜਾਂ ਸੁੱਤੇ ਪਏ ਬੱਚੇ ਦੇ ਕੋਲ ਵੀ
ਵਰਤ ਸਕਦੇ ਹੋ।

ਲੰਮਾ ਸਮਾਂ ਚੱਲਣ ਵਾਲੀ ਲਿਥੀਅਮ
ਬੈਟਰੀ
15 ਮਿੰਟ ਚਾਰਜ ਕਰਨ ’ਤੇ ਦੋ ਘੰਟਿਆਂ ਤੱਕ
ਲਗਾਤਾਰ ਵਰਤੋਂ, ਲਗਭਗ ਫ਼ੋਨ ਨੂੰ  ਥੋੜ੍ਹਾ ਜਿਹਾ
ਚਾਰਜ ਕਰਨ ਵਾਂਗ।

ਇੱਕੋ ਬਟਨ ਨਾਲ ਚੱਲਦਾ ਹੈ
ਬੱਚਿਆਂ ਅਤੇ ਵੱਡਿਆਂ, ਦੋਵਾਂ ਲਈ ਚਲਾਉਣਾ ਸੌਖਾ
ਹੈ। ਦੇਸ਼ ਭਰ ਦੇ ਕਲੀਨਿਕ ਪਹਿਲਾਂ ਹੀ ਇਸ ’ਤੇ
ਭਰੋਸਾ ਕਰਦੇ ਹਨ।

ਬਣਾਉਣ ਵਾਲੇ : US Brace & Limb Co. (USBL)।

ਕੀ ਇਲਾਜ ਲਈ ਇਸ ਵਿੱਚ ਸਾਦਾ ਪਾਣੀ ਪਾਇਆ ਜਾ ਸਕਦਾ ਹੈ?

ਇਹ ਆਪਣੇ-ਆਪ ਬੰਦ ਕਿਉਂ  ਹੋ ਗਿਆ?

ਕੀ ਕੱਪ ਵਿੱਚ ਥੋੜ੍ਹੀ ਦਵਾਈ ਬਚ ਜਾਣੀ ਆਮ ਗੱਲ ਹੈ?

ਕੀ ਚਾਰਜ ਹੁੰਦੇ ਸਮੇਂ ਇਸ ਨੂੰ  ਵਰਤਿਆ ਜਾ ਸਕਦਾ ਹੈ?

ਪੁਰਜ਼ੇ ਕਦੋਂ ਬਦਲਣੇ ਚਾਹੀਦੇ ਹਨ?



ਅਸੀਂ  ਮਦਦ ਲਈ ਹਾਜ਼ਰ ਹਾਂ

ਅਜੇ ਵੀ ਕੋਈ ਸਵਾਲ ਹੈ? ਸਾਨੂੰ  ਫ਼ੋਨ ਕਰੋ।
ਸਾਡਾ ਸਮਾਂ: ਸੋਮਵਾਰ ਤੋਂ ਸ਼ੁੱਕਰਵਾਰ, ਸਵੇਰੇ 9 ਵਜੇ ਤੋਂ ਸ਼ਾਮ 5 ਵਜੇ ਤੱਕ (ਨਿਊਯਾਰਕ ਸਮਾਂ)। ਬਦਲਣ ਲਈ ਪੁਰਜ਼ੇ ਵੀ ਮਿਲਦੇ ਹਨ: ਦੋ ਆਕਾਰਾਂ ਦੇ ਮਾਸਕ,
ਮਾਊਥਪੀਸ, ਨਲੀਆਂ, ਅਤੇ ਸਾਡੇ ਵੱਲੋਂ  ਦਿੱਤੇ ਨੈਬੂਲਾਈਜ਼ਰਾਂ ਲਈ ਫ਼ਿਲਟਰ। ਸਾਨੂੰ  ਫ਼ੋਨ ਕਰਕੇ ਆਪਣਾ ਨਾਮ ਅਤੇ ਲੋੜੀਂ ਦੀ ਚੀਜ਼ ਦੱਸੋ। ਅਸੀਂ  ਦੇਖਾਂਗੇ ਕਿ
ਤੁਹਾਡਾ ਬੀਮਾ ਇਸ ਨੂੰ  ਕਵਰ ਕਰਦਾ ਹੈ ਜਾਂ ਨਹੀਂ , ਅਤੇ ਚੀਜ਼ ਤੁਹਾਨੂੰ  ਭੇਜ ਦੇਵਾਂਗੇ।

ਸਾਡੇ ਸਮੇਂ ਤੋਂ ਬਾਅਦ, ਦਵਾਈ ਬਾਰੇ ਸਵਾਲਾਂ ਲਈ ਆਪਣੇ ਡਾਕਟਰ ਜਾਂ ਫਾਰਮਾਸਿਸਟ ਨੂੰ  ਫ਼ੋਨ ਕਰੋ। ਸਾਹ ਲੈਣ ਵਿੱਚ ਤਕਲੀਫ਼ ਹੋਵੇ, ਤਾਂ 911 ’ਤੇ ਫ਼ੋਨ ਕਰੋ।

ਇਹ ਗਾਈਡ ਆਨਲਾਈਨ: wellness-supplies.com/how-to-use/ultrasonic/pa

